Hegoaldearen loraldia, zergatik?

Hona hegoaldearen suspertzea hobeko ulertzeko zenbait datu: 

· Ilustrazioaren mendea da, bai Frantzian eta bai Europan. Euskal Herrira ere iristen da ideia berrien eragina.

· Merkantilismoaren aroa ere deitzen zaio garai honi. Euskal Herri (Hegoaldekoa oraingoan) eta Amerikaren arteko komertziorako garraio sarea sendotzen da. Horrek aurreko mendean Iparraldean bezalaxe, euskal kontzientziaren garapenari mesede egiten dio

· Euskal Foruen ardurak ere markatzen du mende hau. Iparraldean galdu egin zuten beraien gobernuera FRANTZIAKO IRAULTZAREN zurrunbiloan eta Hegoaldean ere arriskuan dira foruak, borboien politikaren ondorioz.

· Iraultzarekin datozen ideiek euskal gobernuera eta hizkuntza erasotzen dute; baita erlijioa ere. Euskal elizgizonek gogor egiten dute euskararen alde. 

